
Ernup nukissiorfiup Qorlortorsuarmiittup sarfamik tunisisinnaanerata
annertusarneqalerneranut atasumik, Alluitsup-Paa allanit salliutillugu, Qorlortorsuarmi
nukissiorfimmiit sarfamik pilersornegalernissaa siunniullugu, Naalakkersuisut UKA 16-mi
saggummiunnegartussamik, ganog naleqassaneranik pilersaarusiamillu suliagassasut
Inatsisartut aalajangiiffigisassaattut siunnersuut.

(Inatsisartunut ilaasortaq Kalistat Lund, Inuit Atagatigiit)

(Siullermeernera)

Demokraatini perruualaarutigaarput nunami inuugatta, Nukissiorfiit tunisassiaata nukiup 60
procentia nukissiuutinit ataavartumeersumi. Tamatumap nunarput maligassiuisunngortippaa.

Tunngaviusumik siunnersuuteqgartoq isumagatigaarput, nukissiuutit ataavartut piorsartariagarigut
suli annertunerusumik, illuatungaatigulli isumagarpugut aamma peqataanik aningaasanut
tunngasortai isiginiartariagarigut.

Manna siunnersuut agqutigalugu Inuit Atagatigiit 85 millioner koruunit atorlugit nunagarfiup
Alluitsup Paata, erngup nukinga atorlugu nukissiorfimmiit sarfamik pilersornegarnissaa
anguniarpaat. Silap pissusaanik gajassuussinissaq kisiat eqqgarsaatigissagaanni siunnersuut
eqgortuuvoq ilalernegarlunilu, nunatsinnili aningaasarliornerput pissutigalugu
sipaarujussuartariagarpugut pingaarnersiueqqissaartariagarlutalu aningaasaatigut
siunertagarnerpaanut atorumallugit. Uanilu pisumi annertoorujussuuvoq 85 millioner koruunit
atussallugit nunagarfiup ataatsip ataavartumik nukissiuutegarnissaa piinnarlugu.

Allatut ogaatigalugu inuiagatigiit aningaasagarniarnerat eqgarsaatigalugu siunnersuummik
taamaatumik tapersiinissaq akisussaassuseganngitsuliornerussaaq. Taamaattumik inassutigaarput
siunnersuut itigartinnegassasog.

